
                                                                                                              Republika e Shqiperise 
                                                                                                            Keshilli i Ministrise 
                                                                                                  ZËVENDËSKRYEMINISTRI

NJOFTIM PËR SHTYP 
Tiranë, 26 Mars 2009 - Për herë të parë në Shqipëri të gjithë fëmijëve, u sigurohet një linjë telefonike kombëtare falas, për të kërkuar ndihmë në rastet kur ata ndjehen të kërcënuar ndaj çdo lloj forme keqtrajtimi dhe kurdo kur kanë nevojë për t’u këshilluar. Linja do të jetë në dispozicion të çdo fëmije, nëpërmjet këshillimit dhe ndihmës në raste emergjente, 24 orë në ditë gjatë 7 ditëve të javës. 

Linja e Telefonit 116, është rezervuar nga Autoriteti i Komunikimeve Elektronike dhe Postare për Linjën Kombëtare të Telefonit të Fëmijëve në Shqipëri. Gjithashtu kompani si: Albtelecom, AMC, VODAFONE dhe Eagle Mobile kanë ofruar bashkëpunimin e tyre.

Qëllimi i këtij workshopi është të prezantojë Linjën Kombëtare të Telefonit për Fëmijët në Shqipëri-ANCH, shërbimet në mbrojtje të fëmijëve, problematikat që ndeshin fëmijët në lidhje me keqtrajtimin, si dhe sigurimin e bashkëpunimit të institucioneve publike dhe private në mbrojtje të fëmijëve në Shqipëri. 
Gjithashtu, ky seminar thekson nevojen dhe rendesine e bashkepunimit nder sektorial, për të siguruar një mbrojtje sa më të mirë dhe të koordinuar në ndihmë të fëmijëve. 

Sipas të dhënave të studimit kryer në vitin 2006 nga zyra e UNICEF –it, “Dhuna ndaj femijeve ne Shqipëri” theksohen si të rëndësishme faktet që dhuna fizike dhe psikologjike janë më shumë prezent në familje dhe në institucionet e përkujdesjes dhe me pak në mjediset e shkollës. Janë raportuar me pak incidente të dhunës së ushtruar nga mesuesit, sesa dhunës që shkaktohet ndërmjet vetë nxënësve. Ajo cfare duket më e rëndësishme në këtë studim, ështe mendimi që fëmijet e pranojnë dhunën si një pjese të pashmangshme të jetës së tyre. 

“Duke parandaluar dhunën sot, ne ndihmojmë në ndërtimin e një të ardhmeje ku dhuna nuk mund të tolerohet me”- u shpreh z Genc Pollo, zv.Kryeministër i Shqipërisë. Në kuadër të zbatimit të Strategjisë Kombëtare për Fëmijët, Komiteti Ndërministror për të Drejtat e Fëmijëve, kryesuar nga z Genc Pollo do të shqyrtojë dhe projekt-ligjin "Mbi mbrojtjen e të drejtave të fëmijëve".

Për t’ju përgjigjur në mënyrë sa më të efektshme dhunës, Qeveria e Shqiperise me mbështetjen e UNICEF–it, do të punojnë që të ndërmerren investimet dhe politikat e duhura, për të hartuar programe  parandaluese me qëllim që të garantojmë të drejtën themelore, që të gjithë fëmijët të jetojnë një jetë pa dhunë.

“Dhuna ndaj fëmijëve është një dhunim i të drejtave të tyre. Gjurmet  fizike, emocionale dhe psikologjike të dhunës  mund të kenë pasoja të rënda për zhvillimin, shëndetin dhe aftësinë e fëmijëve për të mësuar,” u shpreh z Detlef Palm, përfaqësues i UNICEF- it në Shqipëri.

Ky workshop organizohet nga Qendra për Mbrojtjen e të Drejtave të Fëmijëve në Shqipëri (CRCA / DCI Shqipëri), e cila është dhe organizata që zbaton projektin e Linjës Kombëtare të Fëmijëve, me mbështetjen e zyrës së UNICEF –it. 

